
MEMORIA XUSTIFICATIVA DO CONVENIO DE COLABORACION ENTRE
A CONSELLERIA DO MEDIO RURAL E O INSTITUTO OURENSAN DE
DESENVOLVEMENTO ECONOMICO (INORDE) PARA CONTINUAR COA
EXECUCION DE DETERMINADAS ACTIVIDADES DE CONSERVACION
“EX SITU” DOS RECURSOS ZOOXENETICOS AUTOCTONOS DAS RAZAS
OVELLA GALEGA, CABRA GALEGA E PORCO CELTA, COFINANCIADO
CO FONDO EUROPEO AGRIiCOLA DE DESENVOLVEMENTO RURAL
(FEADER), NO MARCO DO PDR DE GALICIA 2014_2020.

Esta conselleria do Medio Rural ¢ o 6rgano da Administracion autonémica que ten
atribuido o exercicio das competencias en materia de desenvolvemento das accions
necesarias para a ordenacion, fomento e control da producidon gandeira, asi como na
elaboracion e execucion dos programas de conservacion e fomento dos recursos
zooxenéticos autoctonos de Galicia e, en consecuencia, nos programas de mellora
xenética do gando, tal como se recolle no Decreto 149/2018, do 5 de decembro, polo
que se establece a estrutura organica da Conselleria do Medio Rural e se modifica
parcialmente o Decreto 177/2016, do 15 de decembro, polo que se fixa a estrutura

organica da Vicepresidencia e das consellerias da Xunta de Galicia.

No mencionado ambito material, constitie un dos obxectivos a conservacion dos

recursos zooxenéticos autdctonos de Galicia en perigo de extincion.

Antecedentes:

A conservacion dos recursos xenéticos pode contemplar actividades de conservacion in
situ, no seu medio natural, ou ex situ, fora dos sistemas de producion onde se
desenvolve o recurso. Mdis concretamente, as actuacions ex situ/in vivo comprenden o
mantemento de rabafios para conservar a diversidade bioloxica fora do seu habitat. O
apoio & conservacion e o uso e desenvolvemento sostibles dos recursos xenéticos na
ganderia deben comprender actividades que fomenten a conservacion in situ e ex situ,

posto que se complementan.

O desenvolvemento de proxectos deste tipo contribue eficazmente a0 mantemento da
variabilidade xenética mediante a realizacion de cruces dirixidos e permite garantir unha
reserva de recursos da raza ou razas fronte as posibles perdas que poidan ocorrer, ben a
través da erosion ou como resultado de emerxencias. Ademais, serven de incentivo para
0 programa in situ xa que os gandeiros poden acceder aos excedentes destes rabafios,

incorporandoos as stias explotacions

A submedida 10.2 do Programa de Desenvolvemento Rural de Galicia para o periodo
2014-2020 relativa 4 conservacion de recursos xenéticos na agricultura, ten entre os
seus obxectivos a recuperacion da variabilidade xenética, e a sua potenciacion, de ser o
caso, asi como implantar mecanismos que permitan aos gandeiros acceder aos fondos

xenéticos dispoiiibles das razas autoctonas.

O INORDE ¢ un organismo autébnomo de caracter administrativo dependente da
Deputacion Provincial de Ourense, creado no ano 1987, co obxecto, entre outros, de
potenciar o desenvolvemento integrado e equilibrado das zonas rurais da provincia de

Ourense.

A Conselleria do Medio Rural e o INORDE desenvolven conxuntamente, dende o ano
2010, e encadradas nos sucesivos Programa de desenvolvemento rural de Galicia,
actuacions sobre as razas Ovella Galega, Cabra Galega e Porco Celta, nas instalacions
pecuarias de Armariz, mantendo rabafios de animais vivos destas razas tratando de
preservar a variabilidade das mesmas. No ano 2016 asinase o ultimo convenio para
continuar coa execucion de determinadas actividades de conservacion ex situ dos
recursos zooxenéticos autoctonos de Galicia en perigo de extincion, destinadas as razas

Ovella Galega, Cabra Galega e Porco Celta.

Finalidade

Para os efectos sinalados, tense previsto formalizar co INORDE o instrumento
convencional arriba referido por un periodo de vixencia que abrangue dende a sua
sinatura, que en ningun caso serd anterior ao 1 de xaneiro de 2020, ata o 31 de

decembro de 2022.

O convenio ten por obxecto establecer as condicions da colaboracion entre a Conselleria
do Medio Rural e INORDE para continuar coa execucion de determinadas actividades
de conservacion ex situ dos recursos zooxenéticos autdctonos de Galicia en perigo de

extincion, destinadas as razas Ovella Galega, Cabra Galega e Porco Celta.

O instrumento convencional que se pretende asinar fundaméntase no seguinte:

Como xa se comentou anteriormente, as actuacions ex situ in vivo comprenden o
mantemento de rabafios de cara a conservar a diversidade bioloxica fora do seu habitat,
contribuindo ao mantemento da variabilidade xenética a través de cruces dirixidos,
permitindo obter unha reserva de recursos das razas fronte a posibles perdas e
complementando o programa in situ das mesmas. E precisamente, un dos obxectivos da
submedida 10.2 do Programa de Desenvolvemento Rural de Galicia para o periodo
2014-2020 relativa 4 conservacion de recursos xenéticos na agricultura € a recuperacion
da variabilidade xenética e a posta a disposicion dos gandeiros dos fondos xenéticos

dispofiibles das razas autoctonas.

A colaboracién entre a Conselleria do Medio Rural e o INORDE na conservacion ex
situ dos recursos zooxenéticos autoctonos de Galicia en perigo de extincion, destinadas
as razas Ovella Galega, Cabra Galega e Porco Celta remontase ao ano 2010. O traballo
con razas en perigo de extincion debe ser ininterrumpido, as labores de conservacion,
asesoramento e difusién non deberian deterse polo que a renovacion dos compromisos
adquiridos supord unha continuidade temporal que resulta imprescindible nas tarefas de

recuperacion das nosas razas autoctonas.

O desenvolvemento deste proxecto, s6 € posible coa participacion do INORDE, debido
ao especifico das actividades a desenvolver, as razas afectadas e as instalacions e o
persoal necesario para desenvolvelas. A concentracion das distintas especies baixo unha
mesma direccion, xestion e control facilita o cumprimento dos obxectivos, para asumir
con garantias de éxito o futuro da conservacion e mellora destas razas. Actualmente, s
o INORDE dispo6n de capacidade técnica e dispoiibilidade para abordar este programa.

Se ben existen outras asociacions e entidades dedicadas a4 conservacion de estas razas

autdctonas en perigo de extincion, ningunha delas leva a cabo proxectos de
conservacion “‘ex situ” coas mesmas, precisamente por non contar cunhas instalacions
coas caracteristicas axeitadas. Ademais, o INORDE conta co apoio e orientacion das
asociacions oficialmente recofiecidas para a xestion do libro xenealdoxico das razas
obxecto do convenio, colaborando, a través de liflas de actuacion distintas, nun

obxectivo comun.

Polo exposto, estimase xustificada a utilizacion do instrumento do convenio para
articular as actuacidns de referencia, quedando o devandito convenio fora do ambito de
aplicacion da Lei 9/2017, do 8 de novembro, de contratos do sector publico, pola que se
traspofien ao ordenamento xuridico espafiol as Directivas do Parlamento Europeo e do
Consello 2014/23/UE y 2014/24/UE, do 26 de febreiro de 2014, con independencia de
que, de acordo co previsto no artigo 4 da devandita norma, lle sexan de aplicacion os

principios desta Lei para resolver as dubidas e lagoas que puidesen presentarse.

Para a tramitacion deste convenio, tense observado o cumprimento dos requisitos

establecidos na Lei 40/2015, do 1 de outubro, de réxime xuridico do sector publico.

Santiago de Compostela, &4 data da sinatura.
O director xeral de Gandaria, Agricultura e Industrias Agroalimentarias

Asinado dixitalmente no lateral.

Asinado por: BALSEIROS GUINARTE, SILVESTRE

JOSE
Data e hora: 29/11/2019 10:13:03

Cargo: Director Xeral

